
SUĠĠERIMENTI 

Il-Kumitat għat-Trasport u t-Turiżmu jistieden lill-Kumitat għall-Baġits, bħala l-kumitat 

responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu: 

1. Jinnota li l-baġit 2010, kif adottat b’mod definittiv u mbagħad modifikat tul is-sena, kien 

jipprevedi – speċifikament għall-politiki fil-qafas tal-attività tal-Kumitat għat-Trasport u 

t-Turiżmu – total ta’ EUR 2 640 819 360 f’approprjazzjonijiet għall-impenji u 

EUR 1 895 014 386 f’approprjazzjonijiet għall-ħlasijiet; jinnota wkoll li minn dawn l-

ammonti: 

– EUR 1 012 440 000 f’approprjazzjonijiet għall-impenji u 

EUR 890 594 000 f’approprjazzjonijiet għall-ħlasijiet kienu intiżi għan-Netwerks 

Trans-Ewropej tat-Trasport (TEN-T), 

– EUR 16 876 000 f’approprjazzjonijiet għall-impenji u 

EUR 15 375 000 f’approprjazzjonijiet għall-ħlasijiet kienu intiżi għas-sigurtà tat-

trasport, 

– EUR 63 940 000 f’approprjazzjonijiet għall-impenji u 

EUR 30 257 000 f’approprjazzjonijiet għall-ħlasijiet kienu intiżi għall-Programm 

Marco Polo, 

– EUR 165 788 360 f’approprjazzjonijiet għall-impenji u EUR 128 447 410 

f’approprjazzjonijiet għall-ħlasijiet kienu intiżi għall-aġenziji tat-trasport, 

– EUR 896 035 000 f’approprjazzjonijiet għall-impenji u EUR 455 135 000 

f’approprjazzjonijiet għall-ħlasijiet kienu intiżi għall-programm Galileo, 

– EUR 427 740 000 f’approprjazzjonijiet għall-impenji u EUR 346 880 476 

f’approprjazzjonijiet għall-ħlasijiet kienu intiżi għat-trasport, inkluż qasam ta’ prijorità 

intiż għall-mobilità urbana sostenibbli, fi ħdan is-Seba’ Programm Qafas għar-Riċerka 

u l-Iżvilupp, 

– EUR 4 600 000 f’approprjazzjonijiet għall-impenji u 

EUR 3 520 000 f’approprjazzjonijiet għall-ħlasijiet kienu intiżi għat-turiżmu; 

2. Jieħu nota tal-fatt li, waqt li kienet qed tiġi eżaminata l-implimentazzjoni tal-baġit għas-

sena finanzjarja 2010, il-Qorti tal-Awdituri għażlet li tiffoka fuq il-politiki tal-koeżjoni u 

tal-enerġija aktar milli fuq il-politika tat-trasport; 

3. Jilqa’ r-rati għolja ta’ użu tal-approprjazzjonijiet għall-impenji għall-proġetti relatati mat-

TEN-T; jitlob lill-Istati Membri jiżguraw li finanzjament xieraq mill-baġits nazzjonali 

jkun disponibbli biex jissodisfa dan l-impenn tal-Unjoni; ifakkar li l-Parlament appoġġa 

livell ogħla ta’ finanzjament min-naħa tal-Unjoni; iħeġġeġ lill-Istati Membri, fir-rigward 

tal-proġetti transkonfinali għan-netwerk ewlenija, biex jagħmlu kull sforz sabiex jilħqu 

ftehimiet finanzjarji bilanċjati li jkunu xierqa għall-ambizzjonijiet iddikjarati tal-Unjoni;   

4 Jitlob lill-Kummissjoni tippreżenta, fuq bażi annwali, listi tal-proġetti tal-infrastruttura 

tat-turiżmu u tat-trasport, kofinanzjati mill-fondi ta’ koeżjoni u reġjonali, kif hu diġà l-

każ għall-fondi TEN-T, u, b'riżultat ta' dan, tagħmel l-informazzjoni dwar il-

kofinanzjament tal-Unjoni aċċessibbli faċilment u trasparenti għal istituzzjonijiet oħra u 

għaċ-ċittadini; 

5. Jilqa’ r-rieżami ta’ nofs iż-żmien tal-proġetti prijoritarji li jagħmlu parti mill-programm 

multiannwali TEN-T 2007-2013 imwettaq fl-2010 mid-DĠ Mobilità u Trasport (MOVE) 

sabiex jiġi evalwat il-progress li sar fit-twaqqif tan-netwerk; iqis li dak ir-rieżami 

stabbilixxa l-prinċipju li l-finanzjament ikun marbut ma’ progress tanġibbli fil-proġetti, 

bl-għan li jsir l-aħjar użu possibbli tar-riżorsi finanzjarji disponibbli; jistieden lill-

Kummissjoni testendi dan il-proċess ta’ rieżami orjentat fuq ir-riżultati għal direttorati 

ġenerali oħra u politiki oħra tal-Unjoni, u jistieden lill-kumitati l-oħra tal-Parlament 

jingħaqdu miegħu u jagħmlu dan huma wkoll; 

6. Jilqa’ l-proposti tal-Kummissjoni rigward it-TEN-T kif ukoll l-istrument finanzjarju 

relatat magħhom (magħruf bħala "l-"Mekkaniżmu għall-Interkonnessjoni fl-Ewropa"), 

jenfasizza l-valur miżjud Ewropew ta’ użu mtejjeb tal-finanzjament,  u jappoġġa l-

impenji baġitarji tagħha li huma adegwati għall-ambizzjoni tal-proposta l-ġdida; jappoġġa 

l-iżvilupp ta’ sorsi ta’ finanzjament innovattivi bl-għan li jkun żgurat li l-proġetti tal-

infrastruttura tat-trasport Ewropej, li sintendi huma twal u jiswew ħafna, jitlestew fil-ħin; 

7. Jilqa’ l-inizjattiva “Self obbligatorju għall-finanzjament tal-proġetti” u jitlob lill-

Kummissjoni tiżgura s-segwitu tal-effikaċja ta’ dan l-istrument ġdid u tal-effetti 

multiplikaturi tiegħu; Jaqbel għalkollox mal-proposta li EUR 10 000 000 000 mill-Fond 

ta’ Koeżjoni jiġu allokati għall-infrastruttura tat-trasport permezz tal-Mekkaniżmu għall-

Interkonnessjoni fl-Ewropa, bl-għan li l-politiki strutturali u ta’ koeżjoni jsiru aktar 

effikaċi u jiżdied il-valur miżjud tagħhom; jitlob biex is-sistemi uzati għall-ġestjoni u l-

kontroll tal-użu ta’ approprjazzjonijiet mill-Fondi ta’ Koeżjoni jittejbu, bl-għan li jkun 

hemm rata ta’ użu xierqa u effikaċi tal-finanzjament;  

8. Iħossu diżappuntat dwar ir-rata baxxa ta’ użu tal-approprjazzjonijiet għall-ħlasijiet għas-

sikurezzà tat-trasport (65%); jinnota li l-ammont speċifikat fil-baġit tas-sena 2010 kien 

dak li ġie propost fl-abbozz preliminari tal-baġit tal-Kummissjoni; jistieden lill-

Kummissjoni biex tipprovdi spjegazzjoni dettaljata dwar ir-rata baxxa ta' użu ta’ dawn l-

approprjazzjonijiet kif ukoll dwar il-miżuri li se tipprevedi biex jiġi żgurat li l-problema 

ma terġax tirrepeti ruħha; 

9. Jilqa’ ż-żieda fir-rata ta’ użu tal-approprjazzjonijiet għall-ħlasijiet allokati għas-sigurtà 

tat-trasport u għad-drittijiet tal-passiġġieri kif ukoll għall-programm Marco Polo II; 

jinnota madankollu li 14% tal-approprjazzjonijiet ta’ dan il-programm ġew mgħoddija lil 

linji baġitarji oħra; jinnota li wħud mill-approprjazzjonijiet mill-linja baġitarja tal-

programm SESAR ġew trasferiti wkoll, u jiġbed l-attenzjoni dwar l-importanza ta’ dan il-

programm f’termini tat-tisħiħ tal-politika industrijali tal-Unjoni;  

10. Jilqa’ r-rata ta’ użu tal-approprjazzjonijiet għall-ħlasijiet għall-programmi EGNOS u 

GALILEO li żammet il-progress irreġistrat fl-2009; jenfasizza l-importanza tal-

investiment f’dan is-settur, li għandu effett indirett fuq il-politiki kollha tal-Unjoni u 

b’mod partikolari, fuq is-setturi tal-loġistika, it-trasport sostenibbli u s-sikurezza tat-

trasport; jilqa’ t-tnedija b’suċċess tal-ewwel żewġ satelliti operattivi Galileo fl-

20 ta’ Ottubru 2010, li hu pass essenzjali lejn l-implimentazzjoni b’suċċess taż-żewġ 

programmi; jitlob li jittieħdu passi biex ikun żgurat li l-applikazzjonijiet u s-servizzi 

innovattivi appoġġati permezz ta' dawn il-programmi tat-trasport jiġu finanzjati, 

żviluppati u implimentati kif jixraq, u jkunu vijabbli, bil-għan ta’ massimizzazzjoni tal-

potenzjal tal-programmi; 

11. Jinnota r-Rapport Speċjali bit-titlu ‘Il-proġetti tat-turiżmu kofinanzjati mill-FEŻR kienu 

effikaċi?’, li jgħid li t-turiżmu hu l-akbar industrija tas-servizz fl-Unjoni;  jilqa’ l-

konklużjoni tal-Qorti tal-Awdituri li skontha l-parti l-kbira tal-proġetti taw riżultati fuq 

diversi livelli, fosthom il-ħolqien u ż-żamma tal-impjiegi, l-implimentazzjoni ta’ kapaċità 

ta’ akkoljenza jew ta’ attività turistika; jistieden lill-Kummissjoni ssegwi r-

rakkomandazzjonijiet tal-Qorti tal-Awdituri dwar il-ġestjoni u l-kontroll tal- finanzjament 

tal-FEŻR għal proġetti tat-turiżmu u tagħmel użu mid-dispożizzjonijiet tat-Trattat ta’ 

Lisbona biex tipproponi programm multiannwali tat-turiżmu; b’linji baġitarji finanzjati 

kif jixraq; 

12. Jinnota b’sodisfazzjon li l-Qorti tal-Awdituri Ewropea qieset li l-kontijiet annwali tal-

Aġenzija Eżekuttiva tan-Netwerk Trans-Ewropew tat-Trasport huma legali u regolari fl-

aspetti materjali kollha; jinsab imħasseb dwar l-ammont ta’ approprjazzjonijiet għall-

impenji trasferit (14.5 %); jistieden lill-Kummissjoni tipprovdi spjegazzjoni dettaljata 

dwar dawn l-impenji trasferiti; 

13. Jitlob li mal-baġit ta' kull sena jiġi mehmuż rapport speċjali dwar il-bilanċ pożittiv 

trasferit minn snin preċedenti, li jispjega għalfejn l-approprjazzjonijiet imsemmija ma 

ntużawx, u kif u meta se jintużaw; 

14. Jipproponi, wara li jinstemgħu l-ispjegazzjonijiet tal-Kummissjoni dwar ir-rata baxxa ta' 

użu tal-approprjazzjonijiet, li, fir-rigward tas-setturi li għalihom huwa responsabbli l-

Kumitat għat-Trasport u t-Turiżmu, il-Parlament jagħti lill-Kummissjoni l-kwittanza 

rigward l-implimentazzjoni tal-baġit ġenerali tal-Unjoni Ewropea għas-sena finanzjarja 

2010. 

